
A. ALGUNS TRAZOS HISTORICOS E XEOGRAFICOS DE O
SAVINAO.

O municipio do Savifiao esta situado ao sur da provincia de Lugo. Forma parte da
Ribeira Sacra e esta incluido na Comarca da Terra de Lemos. Postie unha extension de
196,55 km” e linda, polo norte cos municipios de Paradela e Taboada; polo sur co de
Panton; polo leste cos de Béveda, Monforte de Lemos e Pantén; e polo oeste cos de
Chantada e Taboada.

A nivel xeomorfol6xico, o trazo mais relevante en canto ao relevo deste municipio e
a planicie existente con dous niveis de altitude: un de 600 a 700 metros, que ocupa a

franxa central; e outro de 400 a 600 metros, que se prolonga ata o carén do rio Mifio.

Con respecto ao clima podemos distinguir unha transicién entre os dominios climatico
oceanico mediterraneo, oceanico continental e ocednico de montafia *.

En canto a stia poboacién, distribuida en 29 parroquias, foi descendendo dende
mediados do século XX. Asi, mentres que no ano 1950 o municipio do Savifiao contaba
con 12.144 habitantes, pola contra no ano 2019 a poboacidn residente era de 3.735 2. As
causas deste descenso radican na forte influencia das migracién ao extranxeiro — ata 0s

anos 60 -; posteriormente, nos anos sesenta e setenta, a Barcelona; e xa en datas mais

! EQUIPO “IR INDO”: GUZMAN LOPEZ, Criastina; IGLESIAS PERES, Montserrat e outros.: Galicia
en Comarcas, Lemos e Sarria, Vigo: Ed. Ir Indo, 2005, pax. 148.
2 IGE (Instituto Galego de Estadistica).

recentes as principais cidades galegas e, tamén, as vilas cercanas de Chantada e

Monforte ®. Isto provocou un continuo avellentamento da poboaciéon e, ,como

consecuencia que o crecimiento vexetativo fose negativo.

Este municipio, dende unha 6ptica econdmica, baséase dun xeito primordial no
sector primario — actividades de indole agropecuario- que da traballo a case un 40 % da
poboacion activa. Neste sector compre sinalar os seguintes produtos agricolas: as
forraxes para o gando — 52% do labradio-; a pataca — 0 12,90%-; o centeo -o 15, 30%-;

tamén, a superficie dedicada a vide,

agrupa a pequenas empresas de
construccion, de elaboracion de queixos, e de produtos agropecuarios. Finalmente, o
sector de servizos radica dun xeito especial en Escarion e Currelos, dando cobertura a
poboacion residente tanto no sur como no norte do concello.

A nivel histérico, atopamos importantes sinais da presencia humana na mamoa de
Abuime e, tamén, nos numerosos restos da cultura castrexa moitos deles xa
romanizados como queda patente nos achados de moedas e ceramica romana . No
obstante, o auxe deste municipio e das suas terras colindantes veu dado co medievo,
cando ao longo da Ribeira do Mifio foron erguendose mosteiros, que lle deron a esta o
apelativo de “Ribeira Sagrada do Mifio”, conservandose na actualidade relevantes

igrexas *. Durante o Antigo Réxime as comunidades parroquiais do actual municipio

3 EQUIPO “ IR INDO”. Ob. Cit., pax. 149.
4 BERNARDEZ LOPEZ, M? Elena.: Galicia, pueblo a pueblo. La Voz de Galicia, 1993, pax. 1336.

pertencian as seguintes xurisdiccions: Abuime, Chantada, Moreda, O Incio e Broza,
Taboada, Diomondi, Brollon, e os coutos redondos de A Cova e Vilasante, na maioria
dos casos baixo o sefiorio dos Condes de Lemos. Logo, malia as reformas de comezos
do século XIX seguiu a excesiva division administrativa ata o ano 1840 cando naceu o

actual concello de O Savifiao.

B. MAPA DO SAVINAO NO AMBITO DA COMUNIDADE GALEGA E
LOCALIZACION XEOGRAFICA DOS SANTUARIOS MARIANOS®

va3nog

O SAVINAO

1. SANTUARIO DA VIRXE DE GUADALUPE

3. SANTUARIO DA NOSA SENORA DAS DORES
4. SANTUARIO DA VIRXE DOS MILAGRES

C. ALGUNHAS CARACTERISTICAS SOBRE A RELIXIOSIDADE
POPULAR E A SUA EXPREXION BASICA: O SANTUARIO.

> FIGUEROA Paz, Antonio.: Experto en Sistemas de Informacién Xeogréfica (SIX). Autor do mapa de
localizacién dos santuarios do municipio de Sarria.

Este concepto é un termo complexo, confuso e mesmo ambiguo. Isto é debido a que
se nos fala dun xeito continuo de “devocién popular”, de “relixién popular”, de e

“espiritualidade popular”, de “relixiosidade tradicional” etc. Todo isto motiva que non

ANDAR NOVENAS. SANTUARIO DE AIAZ.

sexa doado definir a relixiosidade do pobo, xa que é un mundo de sentimentos,
vivencias, ritos, expresions practicas °.

Para o te6logo Luis Maldonado a piedade popular que él prefire darlle o nome de
“catolicismo popular” “relixiosidade popular” é a sintese dun cristianismo establecido
nas poboacions rurais de Europa logo de introducirse nas suias creencias, é dicir, na stia
relixiosidade teldrica e no seu estilo de vida agrocultural ’. Este concepto estd moi
ligado coa vision estatica a que fai alusion Michel Vovelle ®. Asi mesmo, Pedro Castén
Boyer prefire falar de “relixiosidade tradicional” para diferenciala dunha “relixiosidade

oficialista”. A primeira estaria reflectida en todos aqueles comportamentos relixiosos,

® TOSCHI, P.: Guida allo studio delle tradizioni popolari. Serie di Antropologia, etnologia e religione.
Boringheri. Torino, 1974, pax. 24.

7 MALDONADO, Luis.: “Dimensiones y tipos de la religiosidad popular”, en Concilium (Rev.
Internacional de Teologia), 206, 1986, paxs.9-18.

8 VOVELLE, Michel.: “La religién popular”, en Ideologias y mentalidades. Barcelona: Ariel, 1985,
pp.125-131. “Esta visién, propia dos folkloristas estaria relacionada cun conxunto de supervivencias
pagas, de supersticions e xestos maxicos, con trazos de sincretismo cristian”

que integran a cultura dun pobo e, polo tanto, vencellados co seu universo simbdlico®.
Pola sia banda, o antropologo W.A. Christian evita o uso da expresion “relixion
popular” xa que o termo “popular” rematou por connotar o sentido de rural por
oposicion a urbano; primitivo por oposicion a civilizado; tradicional por oposiciéon a
moderno...Isto motiva que sexa partidario de falar de relixiosidade local, xa que os
costumes relixiosos coas suas semellanzas e diferencias tefien en comun a vinculacion a
un lugar concreto e a un orixe histérico’. Finalmente, os antropologos Gurutze
Arregui e Ander Manterola manifestan que a relixiosidade popular é unha das
manifestacions da cultura dunha comunidade, que ten como ambito de estudio o
conxunto de crenzas e rituais froito da actividade simbélica dun grupo humano e que o
propio grupo humano caracterizou como sagrados e relixiosos™. A relixiosidade de cada
pobo, como todo fenémeno vivo, ten os seus trazos especiais. E parte da cultura, dun
modo de pensar e de vivir. Para comprendela compre ter en conta o pasado; o que na
actualidade lle rodea; os trazos do lugar; o estilo das persoas; como viviron o
cristianismo; que é o que herdaron dos séculos pasados; que é o que cada unha das
xeracions recibiu e aportou. Polo tanto, é popular o que o pobo crea mais tamén o que
recibe, asimila e fai propio.

Por outra banda, o fenémeno relixioso popular tenta dar solucién a necesidades non
satisfeitas polo sistema relixioso oficial; polo tanto, fronte & linguaxe conceptual do
sistema oficial, que € inintelixible para a xente sinxela, a relixiosidade popular tende de
cara a outras linguaxes baseadas na sensibilidade e na imaxinaciéon. Como produto da
sensibilidade proxectamonos de cara a algo singular, concreto e tanxible, reflectido nas
imaxes, e simbolos de entidades divinas. Como produto da imaxinacién proliferan as
narracions e lendas, que son instrumentos de transmision oral de diferentes eventos
relixiosos'®.Estes novos modos de percepcion do sagrado estin mais cercanos ao
corazon que ao entendemento. En consecuencia, a relixiosidade popular aparece mais

como a expresion de aqueles que sinten e ven, que de aqueles que saben e cofiecen. Asi

9 CASTON BOYER, Pedro.: “La religiosidad tradicional en Andalucia. Una aproximacion sociolégica”,
en CASTON BOYER vy otros, La religion en Andalucia. Aproximacién a la religiosidad popular.
Sevilla: Edt. Andaluzes Unidos, 1985, pax. 101.

'O CHRISTIAN JR, William A.: Religiosidad local en la Espafia de Felipe II, Madrid: Nerea, 1991, pax.
11.

11 ARREGUI, Gurutze e MANTEROLA, Ander.: “Religiosidad popular”, en Aguirre, Angel (dir.).
Diccionario temdtico de Antropologia. Barcelona: Boixaneu, 1993, pax.532

12 BASURKO, Xavier.: “ Los santuarios hoy: claves de interpretacién teolégica-pastoral”, en
Santuarios del P. Vasco y Religiosidad popular. 11 Semana de Estudios de H* Eclesiastica del Pais
Vasco. Vitoria, 1982, pax. 307.

mesmo, este fendmeno relixioso amosa un claro componente pragmatico en canto que
se fundamenta nun mutuo intercambio de favores.

Unha das manifestacions basicas da relixiosidade popular encontramola nos
santuarios. O santuario é un espacio de culto representado por unha ermida, capela ou
igrexa parroquial. A él acoden devotos da propia parroquia, na que se empraza o recinto
sacro e, tamén, doutras comunidades mais ou menos lonxanas segundo o grao de
influencia que exerza o lugar sacro en relacién aos prodixios ou curacions, que lle
adxudicaron a stia imaxe de devocién ao longo da sda historia. Estes contribuiron a
fomentar e dar solidez a stia devocion. . “El Santuario es un lugar de culto que atrae
romeros en dmbito superior al local” . Cando os romeiros non pertencen a parroquia
o mais habitual é que vefian o dia ou dias propios da festividade da entidade sacra,
simbolizada por algunha adbocacién de Cristo; de Maria; ou dalgin santo-a. “El
santuario es un templo en el que se venera la imagen o una reliquia de la Divinidad,

»14 Estes adoitan acudir ben dun xeito

de la Virgen o de un santo de especial devocion
individual ou colectivo para pregar a divindade a sia mediacién ante unha serie de
rogativas de indole material (sandar, obter boas colleitas, rogo polos recen nados...) e,
algunhas -as menos- de caracter espiritual; tamén, vefien para cumprir coas promesas
ofrecidas, logo de que a entidade sacra lles outorgase as peticiéns requeridas. “Los
santuarios son percibidos como espacios sagrados, de los cuales irradia la salud

material o espiritual, y a los que se acude de forma individual o colectiva™" .

D. OS SANTUARIOS MARIANOS DO MUNICIPIO DE “ O
SAVINAO”.

I. SANTUARIO DA VIRXE DOS MILAGRES

1. LOCALIZACION DO RECINTO SAGRADO.

BCEBRIAN FRANCO, Juin José.. Santuarios de Galicia (Diocesis de Santiago de
Compostela),Santiago, 1982, pax.6.

Y MARINO FERRO, Xosé Ramén.: Las Romerias / Peregrinaciones y sus simbolos. Vigo: Ed. Xerais,
1987, pax. 13.

1S PRAT I CAROS, Joan.: “Los Santuarios Marianos en Catalufia: una aproximacién desde la etnografia”,

en la Religiosidad Popular. I11. Hermandades. Romerias. Santuarios. Anthropos, Barcelona, 1989, pax.
227.



O santuario dos Milagros esta situado no lugar de Aiaz, pertencente a parroquia de
de Ousende, concello de O Savifiao, provincia de Lugo. A nivel eclesiastico este recinto
sacro forma parte da freguesia de Santa Maria de Ousende, arciprestado de O Savifiao, e
diocese de Lugo. Ao igoal que outras freguesias limitrofes Ousende pertenceu ao
territorio xurisdiccional de A Pobra de Brollon, unha das poucas terras de realengo que
existian na demarcacion provincial lucense. Nun documento da catedral de Lugo, con
data 18 de maio de 1222, lese "Santa Maria de Ousindi”. Asi mesmo, no ano 1231,
Fernando IIT confirma as posesiéns do mosteiro de Santa Maria de Meira nas que se cita
o monte de Aiaz, un dos lugares da freguesia, que dista 8 km. da capital municipal, que

é Escairon.

COORDENADAS U.T.M.
X: 616. 251 Y: 4.721.240.

E mester destacar varias referencias sobre este santuario:
“OUSENDE. Es la capilla del lugar de Ayaz, punto de cita de gran cantidad de
gentes da la zona alta del Sabifiao, que el primer domingo de junio, rinden piadoso

homenaje a la imagen de Nuestra Sefiora de los Milagros” *°.

“ OUSENDE, Santa Maria.
Ermita de Nuestra Seiiora de los Milagros de Aiaz. Savifiao. Lugo. 1° domingo de

junio” V.

2. PIEDADE POPULAR.

O primeiro domingo e luns de xufio conmemorase a festividade dos Milagres. Acoden
romeiros de diferentes parroquias do concello do Savifiao,e, tamén, de concellos limitrofes
como Boéveda, Monforte e Pantén.

Consonte é habitual, ao recinto sagrado acoden moitos devotos para pregarlle a

Virxe a concesion dalgunha peticion ou como agradecemento por un favor recibido.

'* www, diocesisdeLugo.org. “Santuarios de la Diocesis de Lugo”, 7-xii-
2012.

17 CEBRIAN FRANCO, Juan José . : Maria en los Pueblos de Espaiia. Guia paera visitar los
Santuarios Marianos de Galicia. Madrid: Ed. Encuentro, 1989, paxs. 196-197.

Entre as peticions mais relevantes estan as doenzas humanas de distinta indole e os
problemas de carécter familiar e social. As veces, os pedimentos adoitan levarse a cabo
por fieis, que non poden acudir ao santuario por motivos de saide. Antano, a
comunidade de Aiaz , cando habia moita seca, suplicaballe & Virxe para que houbera

chuvia.

2.1. RITUAIS ROMEIROS E OFRENDAS.

As
peticions  dos
fieis  supofien
unha actitude
de submision a
Virxe, que é
considerada
como unha
importante
mediadora
perante de
Deus mais
tamén como

unha entidade

que ten poder

RITUAL PROCESIONAL. SANTUARIO DE AJIAZ.

propio. Para expresar este sometemento ao poder sacro, os ofrecidos cumpren cunha
serie de promesas que poden realizarse, indistintamente, denantes ou despois da
concesion do pedimento. Para iso, os devotos adoitan tomar parte en diferentes rituais e
ofrendas que describo a continuacién:

Nove dias denantes da festividade celébrase ao atardecer unha novena na honra da
advocacion mariana, consistente no rezo diario do Santo Rosario, na celebraciéon dunha
misa con predicacion, para rematar coas pregarias de cada dia e as xerais, asi como o

rogo dos fieis asistentes ao ritual..



No que atinxe aos rituais e practicas penitenciais, un costume ainda vixente é o de
vir andando dende o lugar de orixe, tanto dende diferentes lugares do Savifiao como
doutros concellos limitrofes — Bovéda, Monforte-. Camiflar é a forma mais sinxela de
purificacion e mortificacion corporal. O caracter penitencial da romaxe esta ligado ao
esforzo que debe realizar o ofrecido para chegar & meta romeira, acumulando asi
méritos que propician ao ente sacro. Unha vez no santuario os fieis participan nalgunha
das misas oficiadas ao longo da mafia e primeiras horas da tarde. No ano 2013, o
primeiro domingo de xufio o parroco oficiou misas as 10, 11,15, 12, e 13,30 horas. O
resto do ano a capela tsase para celebrar os rituais funerarios das persoas, que viven
neste lugar, xa que conta con cemiterio propio. Tamén, o crego da parroquia oficia

misas ofrecidas polos fieis a advocacién mariana.

Ademais da participacion na

liturxia oficial, os ofrecidos levan a
cabo diversos rituais populares. Un

d 1 , d . 1 1 Os dlas 22 e 23 de AGOSTO de 2013 F
eles e O e clircunvalar o temp 0 vos Actuaciénda

ANDA o: RAMIRAS

MISA SOLEMNE AS 2'00.SESION VERMU.
FESTA e VERBENA amenizada polas Orquestras:

unha ou varias veces — sempre 2 B
nimero impar - de pé, descalzos ou
calzados. Tamén realizan o ritual de
“Andar Novenas” consistente en dar
nove voltas de pé - descalzos ou \ MISASOLEMOO SESION VERMU.
FESTA e VERBENA amenizada polas Orquestras:
calzados- arredor da imaxe da Virxe,
que esta colocada enriba dun pequefio
carro enfeitado con moitas flores. Asi
mesmo, hai devotos que tocan o
manto da advocaciéon mariana cos

seus panos e mans e,ogo, pasanos e %j%\%s @MIGHEI‘

por diversas partes do corpo cunha finalidade protectora e sandadora.

Rematada a misa maior, que se celebra as 13,30 horas, os romeiros participan na
procesién, que percorre o perimetro do santuario. A orde da mesma é a seguinte: a cruz
parroquial e un estandarte, levados por fregueses da parroquia; a imaxe da Virxe dos
Milagres nun pequefio carro enfeitado, tirado por dous devotos; a imaxe do San Anton
de Padua; a imaxe do San Xosé e a imaxe da Virxe das Dores. As imaxes do San Antén
e a do San Xosé, eran portadas en andas por homes da freguesia de maneira preferente,

mentres que a da Virxe das Dores o era por mulleres; logo, os cregos concelebrantes e

os fieis en xeral sen distincién de idade ou sexo; finalmente, algins membros dunha

orquestra tocando unha marcha procesional.

Como compensacién polos favores recibidos, ou como ofrenda propiciatoria, os
romeiros depositan nunha boeta unha esmola en metalico no intre de realizar o ritual de
“Andar Novenas”. Tamén, ofrendan “velons” —cirios pequenos-, que permanecen
acesos no lado esquerdo do presbiterio. Velas pequenas, que se acenden
automaticamente nun lampadario. Ramos de flores, que contribuen 4 ornamentacion da
advocacion mariana. E, tamén, misas de ofrenda, que o parroco oficia na capela ao
longo do ano. No ano 2013, houbo unha ofrenda de 50 misas en ambos os dous dias de

festividade, sendo o prezo de cada misa a 10 euros.

Noutrora subastabase a colocacién da imaxe da Virxe enriba do carro, asi como o
toque das campas no intre da procesion. Diciase: “ que alonxaba de todo mal ao que as

tocaba”.

Ao rematar os oficios relixiosos, moitos fregueses participan do momento de lecer e
percorren cos seus amigos e familiares mais achegados os diferentes postos de venda
ambulantes; toman algunha bebida nalgtin bar do feiral; e finalmente, van xantar cos seus
invitados. A noite, participan da verbena, ben bailando ou reparando como tocan as

diferentes orquestras.

I1. SANTUARIO DA VIRXE DOS REMEDIOS.

1. SITUACION E RESENA ARTISTICA

O santuario é unha igrexa parroquial, que se encontra no lugar de Diomondi,
parroquia do mesmo nome, concello de O Savifao, provincia de Lugo. En canto a
administracién eclesiastica, pertence a freguesia de San Paio de Diomondi, arciprestado

de O Savifiao, e diocese de Lugo.

COORDENADAS U.TM.
X: 605.669 Y: 4.716.596.

As primeiras fontes documentais fan alusién ao século VIII, cando o bispo Odoario
dominou este territorio, chegandose a decir que pasou os tltimos anos da stia vida no
mesmo.

A igrexa parroquial de San Paio de Diomondi foi nos seus inicios o templo dun
antigo mosteiro benedictino do século X. Este mosteiro foi beneficiado con privilexios
e doazons por parte dos reis Fernando II e Alfonso IX, sendo ratificados por algtins
papas como Alexandro III. Co paso dos anos este cenobio pasa a ser de dominio real ata
que a finais do primeiro tercio do século XIII foi restituido ao obispado de Lugo polo
rei Fernando III.

A stia construccion actual data moi
probablemente dos séculos XII e XIII,
moi vinculada ao romanico
compostelan e cunha importante
relacién coa igrexa de San Estebo de
Rivas de Mifo. A nivel arquitecténico,
neste recinto sacro imos distinguir
catro elementos xerais: A fachada. Os
muros laterais. A nave. E a absida.

1. A Fachada.

Dende unha 6ptica ornamental, esta
amosa tres arcos: dous, laterias, que
son cegos e de descarga; e o central,
abocinado, que é onde se encontra a

porta principal. Esta mostra catro

OFRENDA DE VELONS E VELINAS. DIOMONDI.

arquivoltas con molduras de baqueton e escocias con bodlas, que se apoian nunhas
columnas monoliticas de marmol; os seus capiteis presentan unha decoracioén simétrica
pareada a base de aves, cuadripedos, centauros...; asi mesmo, as mensulas da porta
estan enfeitadas con dias cabezas de canidos, probablemente lobos; estas son o sostén
dun timpano liso no que hai un epigrafe, que nos sinala a data de 1170. A fachada ou
frontis remata nunha espadana antiga, de dous vans **

2. Os Muros Laterais.

18 BAENA YERON, Carmen.: “Diomondi”, en www. Arquivoltas. com.

As paredes laterais do santuario mostran dudas portas: a Norte, perceptible s6 dende o
interior da nave, mostra unha ornamentacién de billetado e duas cabezas de canidos nas
mensulas; a Sur, tamén decorada con billetes na sta parte interior, presenta no exterior
un timpano cunha dobre ringleira de arquillos cegos e dous bois nas mensulas. Ademais,
na parede Sur hai cinco tramos, resultado dos cinco contrafortes existentes; neles,
abrense pequenas fiestras, enmarcadas por arquivoltas cun baquetén e unha escocia con
bolas , que se apoian en lixeiras columnas, que amosan capiteis de indole vexetal.
Ademais, todo o muro esta percorrido por unha imposta axedrezada.

3. A Nave.

No interior hai cinco treitos, separados por columnas adosadas a parede, que
sostefien arcos apuntados, que a sdia vez serven de sostén ao teito de madeira, que amosa
a nave. En cada un destes treitos (espacios) hai unha imposta de billetes, que marcan o
inicio de cada unha das fiestras, que iluminan a nave. Por outra banda, a ambos os dous
lados da nave compre distinguir dous retablos neoclasicos, do século XIX: o do lado
esquerdo mostra unha escultura de media talla da Asuncion, e outra completa do San
Anto6n de Padua. Ademais, hai anos houbo un retablo maior, que se quitou para mellorar
a vision da absida interior.

4. A Absida.

Estd formada por un tramo recto e unha cabeceira semicircular, separadas por un
arco faixon sobre columnas adosadas con capiteis vexetais; amosa na cuberta unha
boveda de can6on e cuarto de esfera. A cabeceira presenta tres fiestras, que se
corresponden cos tres tramos, nos que se divide externamente o tambor, que estan
separados por semicolumnas. A parte superior da absida exterior amosa uns canecillos
de caracter xeométrico.

5. A Sancristia.

Mostra unha cuberta de madeira a tres augas. No seu interior gardabase unha cruz
parroquial de prata do século XVIII; e, tamén, varios calices de prata dos séculos XVIII
e XIX.

Con respecto aos materiais de construccion, os muros da igrexa son de sillar,
dispostos en fiadas horizontais. Pola contra, o pavimento é de canteria mais menos

labrado.

Finalmente, conservase o Palacio de Diomondi, unido & igrexa parroquial polo
flanco norte. Este foi construido entre os séculos XIII e XIV, e constitue un dos poucos

exemplos de arquitectura civil, existente na provincia de Lugo *.

2. DEVOCION POPULAR.

Os dias 22 e 23 de agosto conmemorase a festividade da Virxe dos Remedios.
Acoden devotos de parroquias do Savifiao e de concellos limitrofes como Boéveda,
Monforte, Pantén etc. Os pedimentos mais usuais adoitan facerse por doenzas humanas.
No obstante, os devotos tamén formulan rogativas fronte a crise da propia facenda ou
por problemas de indole familiar e social. As veces, os pedimentos adoitan levarse a
cabo por fieis que non poden acudir ao santuario por saude.

Os ofertantes levan a cabo habitualmente a promesa logo de acadar as diferentes
peticiéns. Tratase duns cumprimento “a posteriori”, que recibe o nome de ofrenda
condicionada ou peticiéon condicional. Tamén, hai fieis que acoden todos os anos por
algunha rogativa concedida noutrora pola entidade sacra. A este tipo de promesa daselle

o nome de “ofrenda de accién de gracias”.

2.1. RITUAIS ROMEIROS E OFRENDAS.

As peticions dos fieis supofien unha actitude de submisién & imaxe mariana. Polo
tanto, os ofrecidos levan a cabo unha serie de rituais, que tefien como finalidade
impetrar a axuda da advocacién mariana ou agradecer o favor xa recibido. Asi, ainda
que nambalas duas datas a maioria dos romeiros acoden en coches privados e publicos,
hainos tamén que vefien andando dende o seu lugar de orixe. Ao chegar ao centro
sagrado oen unha das misas, que se ofician pola mafia , ao mediodia, ou a primeira hora
da tarde, momento no se que se concelebra a misa solemne, que o dia 22 foi presidida
polo vicario da di6cese de Lugo e outros dous cregos de freguesias limitrofes. No ano
2013, tanto o dia 22 como o 23 de Agosto oficiaronse misas as 10,11,12, e 13 horas.

Ao rematar a misa maior sae a procesion, que percorre o campo da festa para
retornar de novo ao recinto sacro. Diante da procesion vai o penddn parroquial, levado

por unha freguesa da parroquia; logo, a cruz parroquial, portada por un devoto da

19 RIELO CARBALLO, Nicanor.: Inventario Artistico de Lugo e provincia, Madrid: M.E.C. Direcci6n
General del Patrimonio Artistico y Cultural. T.II. 1975, paxs. 293-294.

parroquia; a continuaciéon, o estandarte parroquial, levado por un fregués da
comunidade; despois, a imaxe de San Paio, patron da parroquia, levada por dous homes
e dias mulleres da freguesia; de seguida, as advocaciéns marianas de Fatima e a
Inmaculada, portadas por mulleres da parroquia; logo, a advocacion mariana dos
Remedios nun pequefio carro, ornamentado con flores, que é levado por dous devotos e
acompafiado por outros preferentemente mulleres, portando nas stias mans “velons”
acesos; e,como remate, os cregos concelebrantes e bastantes fieis mesturados sen

distincion de idade e sexo.

RI TUAL PRO-CAZE‘Sf ONAL. SAN TUARId DE DIOMONDI

Ademais da participacion na liturxia oficial, os ofrecidos levan a cabo diversos
rituais populares. Un deles e o ritual de “Andar Novenas” consistente en dar nove
voltas de pé arredor da imaxe da Virxe, que estd colocada enriba dun pequefio carro
enfeitado con flores. Asi mesmo, hai devotos que tocan o manto da advocacién mariana
cos seus panos e mans e,logo, pasanos por diversas partes do corpo cunha finalidade

protectora e sandadora.

Asi mesmo, como compensaciéon polos favores recibidos, ou como ofrenda

propiciatoria, os romeiros realizan as seguintes ofrendas( Ano 2013):

Achegan “velons” —cirios pequenos-, que colocan acesos no interior do santuario;

estes son vendidos polo parroco no interior da sancristia a un euro. Tamén, acenden as

lamparillas, que hai colocadas en tres lampadarios. Nambolos dous dias os devotos

acenden mais de 200 lamparillas, e uns 150 “velons”.

Aportan esmola en metalico nas boetas, que hai no templo, e no transcurso das
misas. Ofrecen misas; nambolos dous dias hai unha oferta de 40 misas, que tefien un
prezo cadanseu de 7 euros. Tamén, traen algtins ramos de flores, que adoitan colocar no

carro da Virxe.

Ao rematar os oficios relixiosos, celébrase unha romaxe campestre na que o eixo
fundamental xira en torno aos xantares, que se levan a cabo nun souto preto do feiral,

por parte de romeiros procedentes preferentemente de Escairon e Monforte.

III. SANTUARIO DA VIRXE DE GUADALUPE.

1. SITUACION.

1.1. PCivil. Monte da Capela. Parroquia
de San Vitorio de Ribas de Mifio.
Concello

lucense de “O Savifiao”.

1.2. P.Eclesidstico. Freguesia de San
Vitorio de Ribas de Mifio.
Arciprestado de “O Savifiao”.

Diocese de Lugo.

COORDENADAS U.T.M.
X:604.997 Y: 4.723.939.

Sobre este santuario compre distinguir

algunhas referencias:

SANTUARIO DA VIRXE DE GUADALUPE
“RIVAS DE MINO. San Victorio.

Ermita de Nuestra Seiiora de Guadalupe. Saviiiao. Lugo. 25 de marzo y 8 de

septiembre.

Espacioso templo neocldsico situado en paraje espléndido desde donde se domina gran

parte de la tierra chantadina” *°.

“ RIVAS DE MINO. San Victorio.

La ermita de Nuestra Sefiora de Guadalupe, templo espacioso de corte
neocldsico, situaqda en un lugar destacado en donde comienzan los bancales de la
profunda ribera del Miio, atrae las miradas y la devocion de los fieles de un gran
cortorno de la comarca chantadina de donde es visible. Celébranse sus fiestas el 25

de marzo, y domingo mds préximo al 8 de septiembre” *'.

2. RESENA ARTISTICA DO SANTUARIO.

Tratase dun relevante santuario, que
foi erixido polo abade de San Victorio,
Pedro Losada Prado de Soutomaior, cando
dirixia a diocese de Lugo Francisco
Armaya i Font. A sua construccion
iniciouse no alto do monte de A Capela o
12 de Xullo de 1775.

Dende unha 6ptica arquitectonica é un
edificio de planta de cruz latina, que
mostra os seguintes elementos:

Unha soa nave rectangular.

Un cruceiro cunha cupula cuberta
sobre pechinas e catro arcos torais nos

brazos, que amosa duas capela laterais nos

seus flancos.

RITUAL DE CONTACTO. GUADALUPE

Unha capela maior na cabeceira, que é recta no exterior e poligonal no interior, e que

esta cuberta cunha boveda de canon; esta conserva restos de pinturas murais.

20 CEBRIAN FRANCO, Juan José . : Maria en los Pueblos de Espaiia. Guia paera visitar los
Santuarios Marianos de Galicia. Madrid: Ed. Encuentro, 1989, paxs. 196-197.

21 www. Diocesisdelugo.org. “Santuarios de la Diocesis de Lugo”, 7-XlII-
2012..

Ademais, a fachada principal presenta unha portada moi sinxela, de arco alintelado,
sobre a que se sitiia unha cornixa, que serve de apoio a un timpano; este esta rexido polo
relevo dunha Piedade. Por riba da portada abrese un 6culo, que fai posible que o coro
esté ben iluminado. Asi mesmo, compre distinguir na fachada ddas torres, de escaso

desenvolvemento, e unha balconada entre as mesmas, que adoitaba usarse o dia da

romaxe para a concelebracién da misa solemne, cando habia moitos devotos.

‘ ; Por outra banda, dende unha
Optica ornamental é mester sinalar no
interior do recinto sacro tres retablos:
un, maior; e dous, laterais. O retablo
maior, do segundo tercio do século
XVIII, perdeu parte da sua
policromia orixinal mais é onde ainda
encontramos as esculturas de San
Xoan; da Nosa Sra. de Guadalupe; e
de San Pedro. O retablo lateral
dereito, de finais do século XVIII,
amosa unha escultura do San Ant6n
Abade. O retablo lateral esquerdo, de
influencia  rococdé, mostra  as
esculturas de San Buenaventura e
dunha Inmaculada. Tanto a estructura

dos retablos como a stia decoracién

RITUAL PROCESIONAL. GUADALUPE.

tefien certa influencia dos santuarios mexicanos do século XVIII %,
A nivel constructivo, a capela esta realizada con cachoteria de granito, empregando a
canteria mais labrada para as portadas e os vans.
Finalmente, é mester sinalar que debido ao estado precario, que amosa a capela, a
diputada nacionalista Olalla Rodil expuxo na comisién de Cultura do Parlamento de
Galicia a sta preocupacion polo cuidado deste ben patrimonial malia formar parte do

BIC (Ben de Interese Cultural). O PP. — responsable do goberno da Xunta-

22 RIELO CARBALLO, Nicanor.: Inventario Artistico de Lugo e provincia, Madrid: Ministerio de
Cultura. Direccion General de Bellas Artes y Archivos, 1983, paxs. 375-376.

18



respondeulle que a Xunta ten previsto actuar sobre o patrimonio incluido no BIC en

funcién dunha orde de prioridades *.

3. PIEDADE POPULAR.

A festividade da Virxe conmemorase o sabado e o domingo mais proximos ao 8 de
setembro. Hai anos a sia conmemoracion festiva levabase a cabo o 8 e 9 se setembro e,
tamén, o 25 de marzo. Nesta tltima data os romeiros adoitaban traer ofrenda en especie
— produtos do cocho preferentemente- , que un fregués da parroquia poxaba o domingo
de Resurreccién, logo dos oficios relixiosos. Asi mesmo, neste recinto sacro celebrabase
no mes de
Outono a
festividade da
Virxe do
Rosario.

A este
espazo  sacro
acoden devotos
de distintas
parroquias  do

concello do

OS DEVOTOS OINDO A MISA SOLEMNE. GUADALUPE.

Savifiao e, tamén, doutras comunidades pertencentes aos concellos limitrofes de

Taboada, Chantada, e Boveda.

3.1. PETICIONS, RITUAIS E OFRENDAS.

Os pedimentos mais usuais adoitan facerse por doenzas humanas e por boas colleitas
na Ribeira. Tamén, por outros problemas de indole familiar e social. Polo tanto, os
devotos interceden ante & Virxe, cuamprindo cunha serie de rituais e ofrendas.

Asi, hai fieis que ainda vefien andando dende o seu lugar de orixe, que acostuma ser
de parroquias do Savifiao e, tamén, doutras comunidades préximas ao recinto sacro mais

xa pertencentes aos concellos de Taboada e Chantada. Camifiar é a forma mais sinxela

23 DIAZ, L.: Estado precario da Capela de Guadalupe, Voz de Galicia. Monforte, 18-1-2019.

de purificacién e mortificacion corporal. Unha vez no recinto sacro os devotos oen unha
das ddas misas, que se ofician no transcurso da mafia e primeiras horas da tarde. Ao
rematar a misa solemne, que se oficia as 13,30 horas, os fieis participan na procesién,
que leva a cabo o ritual de circunvalacion en torno a unha cruz, situada preto do
santuario. Logo, percorre o perimetro do recinto sacro. A procesién reviste a seguinte
estructura en canto aos seus elementos:

A cruz parroquial e un pendon, levados por fregueses da comunidade parroquial.
Logo, as imaxes do Neno Xests, de San Anton, de San Xoan, de San Victorio, da Virxe
do Rosario, levadas en andas por fieis da comunidade parroquial. A continuacion, a
imaxe mariana de Guadalupe nun pequefio carro enfeitado, que leva un neno sentado e
que é impulsado por dous devotos. Rematando o cortexo procesional, vai o crego

oficiante; algins musicos tocando unha marcha procesional, e un bo nimero de devotos

colocados sen distincion de idade e sexo.

Por outra
banda, no
interior do
santuario, hai
devotos -
preferentemente
mulleres- que

bican e tocan o
manto da Virxe

cunha finalidade

profilactica e

.

OFRENDA DE VELONS. GUADALUPE.
sandadora denantes da celebraciéon da misa solemne ou logo. Ademais, hai fieis que,
como ofrenda propiciatoria, aportan unha esmola en metalico; ramos de flores, e
algunha misa. Tamén, os mantos, que levou a Virxe na procesién ao longo dos anos,
adoitaban ser ofrenda de fieis da comunidade parroquial. Asi, no ano 2016, esta
adbocacion mariana tifla dous mantos: un vermello e outro azul de doazéns de devotos,
cos que saiu na procesién en ambos os dous dias de festividade. Asi mesmo, esta imaxe
mariana soia sair na procesién cos pendentes e medallas, produto das doazéns de

devotos no transcurso dos anos.

Noutrora, levouse a cabo unha danza na honra da Virxe de Guadalupe. Nos seus

inicios houbo catro parellas de danzantes, quedando logo tres, que se adicaban a facer

24 25

“as venias” & Virxe *; a realizar “repasos”por toda a procesion *; e, finalmente,

“volteretas” en torno a imaxe de devocién *. Os danzantes levaban nas suas mans
unhas castafiolas, que era un instrumento de percusiéon, composto de ddas pezas
concavas de madeira en forma de cuncha; estas estaban ligadas cun cordel aos dedos,

que as facian bater unhas contra outras. A vestimenta e

ra moi semellante & dos
By 7 SN G ;

59,

~ danzantes da
Cervela (O Incio),
resaltando unhas
mantillas de
diversos cores,
que levaban
colocados sobre
0s ombros?.
Ainda que este
ritual, como

dixemos, hai anos

DIMENSION PROFANA DA ROMERIA. GUADALUPE.

que non se celebra, con todo as persoas de mais idade da parroquia lembran os nomes
dalguns danzantes como Manuel Gacio Carrasco, Xestis do Vallecas, Manuel Léopez do
Vallecas, Pablo do Rosende, Alfredo do Xaquin etc.

Na actualidade a unica danza, que pervive no percorrido procesional na provincia de

Lugo, é a da Cervela (O Incio).

24 BLANCO PRADO, José Manuel.: Exvotos e Rituais nos Santuarios Lucenses, Lugo: Deputacién
Provincial, 1996, pax. 110. “As venias d Virxe de Guadalupe, que se facian en parellas e os catros
xuntos, duas ou tres veces cara adiante e outras tantas cara atrds”

2> BLANCO PRADO, José Manuel.: Exvotos e Rituais nos Santuarios Lucenses, Lugo: Deputacién
Provincial, 1996, pax. 110. “Os repasos que se dan a toda a procesiéon dun xeito normal, é decir, dous
danzantes por cada lado, cruzdndose despois de cada imaxe, tanto ao baixar como ao subir”.

26 BLANCO PRADO, José Manuel.: Exvotos e Rituais nos Santuarios Lucenses, Lugo: Deputacién
Provincial, 1996, pax. 110. “ As volteretas ou Corros”, que tefien lugar arredor da Virxe”

27 BLANCO PRADO, José Manuel.: Exvotos e Rituais nos Santuarios Lucenses, Lugo: Deputacion
Provincial, 1996, pax. 110.

IV. SANTUARIO DA NOSA SRA. DAS DORES.

1. LOCALIZACION.

1.1 P.Eclesiastico. Freguesia de O Salvador de Vilasante. Arciprestado de “O Savifiao”.
Diocese de Lugo.

1.2 .P.Civil. Lugar de Vilasante. Parroquia de O Salvador de Vilasante. Concello de

“ O Savinao”

COORDENADAS U.T.M.
X:612.290 Y:4.715.374

A este santuario fanse varias alusions:

“ ESCAIRON.

Se venera una imagen de Nuestra Sefiora de
los Dolores en la antigua iglesia parroquial de El
Salvador de Villasante, que es la de la villa de
Escairén, capitalidad del municipio de O
Savifiao. Mucha concurrencia de fieles de la
comarca en la 3° dominica de septiembre” %,
“VILASANTE, San Salvador.

Nuestra Sefiora de los Dolores. Savifiao.

Lugo. 3° domingo de septiembre” *

2. TRAZOS ARTISTICOS DO SANTUARIO.
ESTANDANTE. AS DORES DE VILASANTE.

Ao falar do Santuario das Dores do Savifiao, o mais habitual é que fagamos alusion
ao recinto sacro, que esta situado no lugar de Vilasante, e preto da vila de Escairén, que
é a capitalidade do concello de O Savifiao. No obstante, nesta vila o arquitecto D. Efrén

Garcia Fernandez construiu unha igrexa nova, dedicada tamén a Virxe das Dores, na que

% www. Diocesisdelugo.org. “Santuarios de la Diocesis de Lugo”, 7-XllI-
2012..

29 CEBRIAN FRANCO, Juan José . : Maria en los Pueblos de Espaiia. Guia paera visitar los
Santuarios Marianos de Galicia. Madrid: Ed. Encuentro, 1989, paxs. 196-197.

se conmemora a sua festividade a primeira semana de Agosto. No ano 2019, esta
advocacion mariana saiu en procesiéon nunha zodiac e percorreu o rio Mifio, dende
Belesar ata a Praia da Cova. O impulsor deste evento foi o parroco de Escairén Carlos
Eduardo Salazar.

Con respecto ao santuario, que nos ocupa, pasou ao longo dos anos por relevantes
reformas, que fixeron posible que fora perdendo as stias peculiaridades. Con todo, o
recinto sacro consta na actualidade dunha soa nave rectangular, e a sua cuberta — a duas
augas- é de madeira no interior e de tella nso exterior. Ademais, poste un retablo do
ultimo terceio do século XVII, adosado ao muro dereito, que amosa columnas
entorchadas con estrias, tres fornelas no piso principal e unha no atico cun fronton
partido por dous l6bulos. Hai un epigrafe no que se le o seguinte:

“PINTOSE SIENDO CURA D. FRANCISCO PRIETO / ANO DE 1862 POR

JOSE FERNANDEZ SANCHEZ”/
O frontal é
do século XIX.
Hai unha
escultura, do
século XII, que
fai referencia a
San Antén de
Padua. Asi

mesmo, ata hai

poucos anos

RITUAL PROCESIONAL. AS DORES DE VILASANTE.

gardabase no interior do templo unha cruz parroquial de prata do século XIX; dous

célices e, tamén, dous ciriais do mesmo material *°.

3. .DEVOCION POPULAR.

Antano a festividade celebrabase o 15 de setembro. Na actualidade conmemorase o
terceiro sabado e domingo do devandito mes. Hai anos vifian devotos non s de

diferentes comunidades de O Savifiao, sen6én tamén doutras de concellos limitrofes

30 RIELO CARBALLO, Nicanor.: Inventario Artistico de Lugo y su Provincia, Madrid: M.E.C.
Direccion General del Patrimonio Artistico y Cultural, 1975, paxs. 329-330.

como Pant6n, Monforte de Lemos, Chantada, Béveda, e O Incio. Hoxe a maioria dos
fieis proceden dalgunhas parroquias de O Savifiao e uns poucos das Terras de Lemos.
Os pedimentos mais usuais acostuman facerse por doenzas humanas e por
problemas de caracter familiar e social. Hai anos adoitaban vir algunhas mulleres
embarazadas para ter fillos sanos e non padecer durante o parto; tamén, acudian algtins
doentes crénicos e desauciados. Os ofertantes levan a cabo habitualmente a promesas
logo de acadar as diferentes peticién. Tratase dun cumprimento “a posteriori”. No
obstante, tamén hai fieis, que acoden todos os anos por algin pedimentos concedido

noutrora pola entidade sacra.

3.1. RITUAIS E OFRENDAS.

Os ofrecidos realizan unha serie de rituais e ofrendas, que tefien como finalidade

pregar a axuda da advocacion mariana ou agradecer o favor xa recibido.

En canto
aos  rituais,
nove dias
denantes da
festividade
celébrase as
oito da mana
unha novena

na honra da

adbocacién
OFRENDA DE VELONS. AS DORES DE VILASANTE.

mariana das Dores na igrexa parroquial de Vilasante. Lévanse a cabo os seguintes actos:
rezo do Santo Rosario; celebracion dunha misa con predicacién; pregarias propias de
cada dia e xerais; como remate, o rogo dos fieis asistentes ao ritual. Logo, as oito da
tarde realizase outra novena na igrexa de Escairon, capital do municipio, cos mesmo
oficios relixiosos. A este ritual acoden moitos fieis da parroquia, doutras comunidades
limitrofes e, tamén, de Escair6n. A razon deste feito radica en que, ao ser unha
festividade que se conmemora unha vez ao ano, desperta interese a solemnidade con que
se realizan os seus actos. Con respecto a practica penitencial, ainda que nambalas duas

datas a maioria dos devotos acoden en coches privados, hainos tamén que vefien

caminando dende o seu lugar de orixe. Deste xeito coa purificacion e mortificacion
corporal pretenden acumular méritos, que propicien & entidade sacra. Os fieis, ao chegar

ao centro sacro, oen algunha das misas, que se ofician no transcurso da mafia e

primeiras horas da tarde. No ano 2019, tanto o sabado como o domingo o parroco

=

¥

oficiou misas as 10,11, e 13 horas,
Ademais, os devotos aproveitan a sua
estancia no interior do santuario para
bicar e tocar o manto da imaxe mariana
cunha finalidade profilactica e curativa;
este ritual tamén se leva a cabo no
transcurso da procesién. Ao rematar a
misa solemne, sae a procesion, que vai
ata un cruceiro, situado preto do
santuario circundandoo e retornando
logo ao seu punto de partida. Diante da
procesion vai a cruz parroquial e un
estandarte  mariano, portados  por
fregueses da comunidade. Logo, as
imaxes do Neno Xesus; do San Anton;
da Santa Lucia; de San Xosé, portadas
en andas por fregueses de Escairén e da

comunidade parroquial. A continuacién,

a advocacion mariana das Dores, levada
DEVOTA BICANDO O MANDO DA VIRXE. AS DORES DE VILASANTE.

tamén en andas por catro devotos ofrecidos. Rematando o cortexo, vai o crego oficiante
e os devotos colocados sen distincion de idade e sexo. Hai anos a imaxe mariana das
Dores era levada nun carro, tirado por dous devotos, previo pago dunha esmola. Logo,
pasou a ser levada en andas por fregueses ofrecidos,que pagaban un estipendio, e ian
vestidos con habitos negros. Ademais, antano habia devotos, que pasaban baixo as
andas da imaxe mariana. Asi mesmo, os fieis como compensacién polos favores
recibidos ou como ofrenda propiciatoria realizan as seguintes ofrendas:

Achegan veléins -cirios pequenos- que colocan acesos ao carén do altar. Tamén,

aportan unha esmola en metalico nas boetas, que hai no santuario, e no transcurso das

misas. Hai anos habia ofrecidos, que prendian billetes no manto da Virxe. Tamén,

alguns traian figuras de cera, que representaban ao corpo humano.

V. CONSIDERACIONS ANTROPOLOXICAS SOBRE OS SANTUARIOS
MENCIONADOS.

Os santuarios non s6 manifestan a vivencia da identidade da comunidade na que se
localizan, sendn tamén o sentido de apertura, que lles da a devocion, que sinten os
devotos doutras comunidades parroquiais polas sias imaxes de devocion. Este nivel de
asistencia débese a sona, que tiveron estes recintos sacros, debido aos portentos, que se
foron difundindo entre os romeiros. Sen milagres non hai posibilidade de crear

devocién. O milagre pode chegar a ser a concrecion positiva dun acto de fe polo que se

: - ' RTRR

A PROCESION CIRCUNVALA O CRUCEIRO. AS DORES DE VILASANTE

vincula ao beneficiario dunha gracia cunha imxe de devocién®. Pois ben, estes feitos
transcendentais son a manifestacién do poder das diferentes imaxes de devocién, que
actdan -segundo unha optica oficialista- como mediadoras ante Deus, chegando a posuir
todo o seu poder sobrenatural. No obstante, dende unha 6éptica popular estas imaxes de
culto non actiian como intermediarias ante Deus, senon que tefien un poder inherente ao
seu ser, e dicir que son entidades sacras cun poder propio. Agora ben, dende ambas as

ddas 6pticas as imaxes son as que gozan de gracia, virtude e favor. De ai que os

31 MUNOZ FERNNANDEZ, Angela.: “El milagro como testimonio histérico. Propuesta de una

metodologia para el estudio de la religiosidad popular”, en La Religiosidad Popular. I Antropologia e
Historia. Anthropos. Barcelona, 1989, paxs. 164-186.

26



romeiros tefian coas entidades sacras un importante c6digo comunicativo, baseado en
signos lingiiisticos e corporais, destifiado a acadar a sua proteccion e indulxencia asi
como o agradecemento por un favor outorgado. Esta graza sacra esta, como sucede con
toda a relixiosidade popular, suxeita a un intercambio baseado no principio de “dou para
que me deas”.

Por iso os devotos realizan unha serie de promesas. Algunhas de caracter oficialista,
como oir misa; participar na procesion; e aportar unha esmola en metalico. Outras, pola
contra, de raiz popular, como calquer ritual de contacto coas diferentes adbocacions
marianas; o rtitual de circunvalacion
interior 6 redor da imaxe de devocion,
que se leva a cabo nos Santuarios de Aiaz
e Diomondi, e que recibe o nome de
“Andar novenas”; e a doazén dalgtins

“VEIéDS” 32

, que os devotos adoitan pofier
acesos ao caron das imaxes de devocion.
Por outra banda, compre sinalar que a
dimension sacra transmitese ao exterior
mediante a procesion colectiva, logo da
misa solemne, que proporciona unha
enerxia positiva a todos os seres, que se
encontran no seu percorrido. Con
respecto as imaxes de devocion, que saen
na procesién, compre distinguir que as
imaxes rectoras dos Santuarios dos

Milagres de Aiaz, dos Remedios de

Diomondi, e da Guadalupe de San

Victorio, son sacadas en procesion nun

UNHA DEVOTA PASA A MAN POLO VESTIDO DA IMAXE MARIANA DAS DORES.
carro enfeitado de flores, tirado por dous devotos das correspondentes freguesias, que
adoitan aportar previamente unha esmola ao crego encargado do recinto sacro. Este
costume levabase a cabo noutros santuarios da comarca, como o Santuario do San
Mateo (A Parte) (Monforte), e o Santuario da Virxe dos Remedios de San Estevo de

Espasantes (Pantén). Esta tradicion provén de finais do século XIX ou principios do

32 Son cirios pequenos e grosos, preferentemente de cor vermello.

XX. Asi, sabemos que o Sr. Franjo de Monforte de Lemos realizou algins destes carros
a comezos do século XX *. Este costume, ademais é descrita por algins etnografos,
como Taboada Chivite “ Pola maid...repicar das campds, cortexo procesional,
precedido da cruz e outros pendéns; imaxe sobre andcas ou en carro enfeitado” **.
Pola contra, as demais imaxes de devocion, que soen acompafiar a imaxe central, son
levadas nas andas por devotos de ambos os dous sexos, ainda que as imaxes das
adbocaciéns marianas e as das santas soen portalas mulleres das devanditas freguesias.
Respecto a disposicién da procesién Alvarez Gastén distingue unha serie de trazos:
tratase de manifestaciéns mais multitudinarias non s6 polos participantes activos senn
tamén polos nimerosos espectadores; no interior da comunidade local é algo que chega
vitalmente aos fregueses; ademais, neste ritual € mester reparar nas imaxes, no xeito de
: levalas, no
pobo que
toma parte e
no que mira,
asi como no
espirito  da
celebracion

reflectido en

cantos, rezos

€ mesmo no

DEVOTOS ASISTENTES A MISA SOLEMNE. AS DORES DE VILASANTE.

silencio ®. Este costume lévase a cabo en moitas relixiéns. Asi, entre os hebreos

realizase o rito de xirar arredor do altar. Os budistas realizan procesions en torno as
stupas **. Os musulmans dan sete voltas arredor da Kaaba na Meca...

Asi mesmo, hai que sinalar que nestes santuarios marianos hai devotos que denantes
de entrar en contacto coas entidades sacras se purifican realizando actos penitenciais
propiciadores da graza divina, como vir caminando dende o seu lugar de orixe. O

camifiar constitue a forma mais sinxela de purificacion e mortificaciéon corporais.

33 Informante da parroquia de A Parte (Monforte de Lemos).

34 TABOADA CHIVITE, Xesiis.: Etnografia Galega. Culdtura Espritual, Vigo: Galaxia, 1972, pax.
157.

35 ALVAREZ GASTON, Rosendo.: La religiosidad popular, Madrid: Biblioteca de autories cristianos,
1981, pax. 7.

36 Tipo de arquitectura budista construida para conter reliquias. Deriva probablemente dos antiguos
tamulos funerarios.

Ademais, é mester sinalar que as celebracién
relixiosas dos referidos santuarios
compleméntanse, agas en Vilasante (O Savifiao)
-afio 2019-, cunha dimensién laica na que os
fieis en xeral gozan dun tempo de lecer; mercan | anstarse no telt. &7
produtos de diferente indole ,entre os que hai
que salienar as rosquillas, e atenden nas casas de - : -

As 13:00h. MISA CAN!
seu aos invitados cun bo xantar. Logo, a noite, e SESION VERMU :%é‘g%n
o tempo para bailar unhas pezas. En Diomondi,

nun souto cerecano ao recinto Saco, hai o

costume de que grupos de romeiros xantan en As 12:00h. Concerto da BA

As 13;00h. MISA SOLEMNE

terreos, previamente acoutados cunhas cintas, e, o0 Vgt

logo, a tardifia participan nos cantares e nos sons Bnda das I\

0sCAR LO|

que alglin grupo de gaiteiros adoita traer para | ﬁCd'ﬁ@‘ |
deleitar a concorrencia. CARTEL DAS FESTAS DA GUADALUPE

Finalmente, nos ultimos anos foise producindo un descenso pasenifio de romeiros. A
razon principal radica en que o aumento do nivel cultural destas comunidades rurais e os
medios de comunicacién social constitien importantes canles para cofiecer otras visions
relixiosas e seculares do mundo que, sen dubida, foron reducindo o caracter operativo
de certas practicas rituais.

Por outra banda, neste concello compre sinalar outras festas, que tefien a stia

importancia.

* A Virxe do Toxo en Sobreda, o dia 8 de setembro.

* Os Agucios de Vilelos, o tltimo venres de setembro.

* As festas patronais de Escairon, o primeiro fin de semana de agosto na honra da
Virxe das Dores. Hai que distinguir, a nivel profano, dous actos bésicos: a carreira de
burros e o tiro da corda por parroquias.

* A festa das noces en Fién, o primeiro domingo de outono.

* A romaria do Coto do Santo en Currelos, o 1 de novembro.

* As festas do Entroido en Escair6on. Compadres e Comadres.

